
Shri Dharmasamvardhani Stotram

શ્રીધર્મસંવર્ધનીસ્તોત્રમ્

॥ શ્રીગણેશાય નમઃ॥
ૐ ક એ ઈ લ હ્રીં   હ સ ક હ લ હ્રીં   સ ક લ હ્રીં   શ્રીં  ।
કલ્યાણી કમનીયતૂલકબરી કલ્હારમાલાઞ્ચિતા

કસ્તૂરીતિલકાઙ્કફાલફલકા કામેશ્વરપ્રેયસી ।
કામ્યા કામકલાત્મિકા કરલસચ્ચાપેક્ષુપાશાઙ્કુશા

કલ્યાણાનિ કરોતુ મે ભગવતી શ્રીધર્મસંવર્ધની॥ ૧॥
એતાવત્તદિતિ પ્રમાં અતિગતાં એણીકિશોરેક્ષણાં

એકાન્તાપચિતિપ્રસનહૃદયાં એકાધિપત્યપ્રદામ્ ।
એવમ્ભૂતચરાચરૈકજનનીં  એણાઙ્કચૂડપ્રિયાં

એધેમહ્યધિકં પ્રપદ્ય શરણં શ્રીધર્મસંવર્ધનીમ્॥ ૨॥
ઈશોત્સઙ્ગવિહારલોલહૃદયાં  ઈહાવિહીનાશયાં

ઈડાનાખિલવાઞ્ચિતાર્થજનનીં  ઈશાનસંસેવિતામ્ ।
ઈદૃગ્વિશ્વજનિસ્થિતિક્ષતિકરીં  ઈતિવ્યથાનાશિનીં

ઈડેઽહં પરદેવતાં ભગવતીં  શ્રીધર્મસંવર્ધની॥ ૩॥
લક્ષ્મીવલ્લભભારતીપતિશચીપત્યાદિસમ્પૂજિતા

લબ્ધાનેકજનુઃસુકર્મનિચયૈર્લભ્યઙ્ઘ્રિસેવારસા  ।
લાવણ્યામૃતસારસાગરતનુર્લક્ષાગમૈર્લક્ષિતા-

લબ્ધાર્થા લલના લસેન્મનસિ મે શ્રીધર્મસંવર્ધની॥ ૪॥
હ્રીઙ્કારામ્બુજકર્ણિકાન્તરમહાસિંહાસનાધ્યાસિની    

હ્રીણાત્મીકૃતસર્વલોકલલનારત્નસ્વલાવણ્યભા  ।
હ્રીશ્રીભીધૃતિબુદ્ધિસંસ્મૃતિરતિશ્રદ્ધાક્ષમારૂપિણી

હ્રીન્નામા  મમદુઃખમાશુ હરતુ શ્રીધર્મસંવર્ધની॥ ૫॥
હસ્તાહસ્તિવિધાયિપીવરકુચા હસ્તીન્દ્રકુમ્ભૈઃ સમં

હાનાદાનવિવર્જિતા   હરિમણિશ્યામાવદાતેક્ષણા ।
હંસાધ્યેયયપદક્રમા હરિહયબ્રહ્માચ્યુતેશાર્ચિતા 

હન્યાન્મે હતકિલ્બિષં હરસખી શ્રીધર્મસંવર્ધની॥ ૬॥
સર્વાઙ્ગીણવિભૂષણા  સમરસા સંવિન્મયી સાત્વિકી

સાધ્યા સાગરમેખલાધરસુતા સર્વજ્ઞસમ્મોહિની ।
સત્યાનન્દચિદાકૃતિઃ  સરસવાક્ સન્તુષ્ટચિત્તાસ્તુ મે

સંસારાર્ણવતારણૈકતરણિઃ શ્રીધર્મસંવર્ધની॥ ૭॥
કલ્યા કાઞ્ચનકુણ્ડલાઙ્ગદધરા  કણ્ઠે મણીમાલિકા

કટયાં કાઞ્ચનકાઞ્ચિદામલસિતા કાદમ્બસઞ્ચારિણી ।
કાલે કલ્પિતવિશ્વસૃષ્ટિવિલયા કાત્યાયની કામદા

કામં મે કઠિનસ્તની કલયતુ શ્રીધર્મસંવર્ધની॥ ૮॥
હત્યાદ્યુત્કટપાપકૂટદહનજ્વાલાયમાનાભિધા

હસ્તૈર્હાટકકઙ્કણાવલિધરા હંસાવલીસેવિતા ।
હારાલીપરિશોભમાનવિપુલપ્રોત્તુઙ્ગવક્ષોરુહા

હત્યાહન્તૃકલા નિહન્તુ મદધં શ્રીધર્મસંવર્ધની॥ ૯॥
લબ્ધવ્યાલઘુલબ્ધભક્ત્યતિશયૈર્લાસ્યપ્રિયા લાકિની

લાક્ષારઞ્જિતપાદપદ્મયુગલા લજ્જાપદાર્ચપ્રિયા ।
લાભાલાભસમાનચિત્તમુદિતા લઙ્કેશવૈર્યર્ચિતા 

લક્ષ્યાત્મા લલિતા લગેન્મનસિ મે શ્રીધર્મસંવર્ધની॥ ૧૦॥
હ્રીઙ્કારામલદુગ્ધસાગરસુધા  હ્રીઙ્કારપદ્મેન્દિરા

હ્રીઙ્કારાઙ્કિતમન્ત્રજાપકજનાભીષ્ટાર્થસન્દાયિની  ।
હ્રીઙ્કારામૃતવાપિકા  કમલિની હ્રીઙ્કારપેટીમણિઃ

ક્ષિપ્રં મદ્વિષતાં કુલં હ્રસયયુ શ્રીધર્મસંવર્ધની॥ ૧૧॥
સર્વાનન્દકરી સમસ્તજનની સત્કર્મસન્તોષિણી

સવ્યાસવ્યપથાર્ચિતાઙ્ઘ્રિકમલા    સમ્પૂર્ણસમ્પત્કરી ।
સાધ્વી સદ્ગતિદાયિની સદસદાકારા સમા સાક્ષિણી

સર્વજ્ઞા મમ સઙ્ક્ષિણોતુ દુરિતં શ્રીધર્મસંવર્ધની॥ ૧૨॥
કન્યાપૂજનસમ્પ્રહૃષ્ટહૃદયા કલ્પદ્રુમૂલાસિની

કાવ્યાલાપવિનોદિની કલિમલપ્રધ્વંસિની કામિની ।
કલ્યાણાચલકાર્મુકપ્રિયતમા કલ્યાણશૈલાલયા

કામં કામધુગસ્તુ મે ભગવતી શ્રીધર્મસંવર્ધની॥ ૧૨॥
લક્ષ્યા લક્ષણબોધકશ્રુતિશિરઃ સીમન્તવાક્યાલિભિ-

ર્લજ્જાઢ્યા લગદિષ્ટકલ્પલતિકા લગ્નાશયે યોગિનામ્ ।
લક્ષ્મીવલ્લભસોદરી લવકરી લજ્જાપદાધ્યાસિની

લાલિત્યૈકનિધિર્લગેન્મનસિ મે શ્રીધર્મસંવર્ધની॥ ૧૩॥
હ્રીઙ્કારામૃત  ભાનુમણ્ડલલસજ્યોત્સ્નાભિરામાકૃતિ -

હ્રીઙ્કારોદયમેદિનીધરકઠોરાભીષુબિમ્બપ્રભા  ।
હ્રીઙ્કારૈકપરાયણાભિલષિતાશેષાર્થચિન્તામણિ -

ર્હૃષ્યેન્મે  મધુનાયકપ્રણયિની શ્રીધર્મસંવર્ધની॥ ૧૪॥
મધુનાથમનોમોદમકરાલયચન્દ્રિકા ।
ધર્મસંવર્ધની દેવી ધર્મે સંવર્ધયેન્મમ॥ ૧૫॥
ઇતિ શ્રીગોમતીદાસકૃતં શ્રીધર્મસંવર્ધનીસ્તોત્રં સમ્પૂર્ણમ્ ।

